
ҚАЗАҚ ХАЛЫҚ ЕРТЕГІЛЕРІ АРҚЫЛЫ  
МЕКТЕП ЖАСЫНА ДЕЙІНГІ БАЛАЛАРДЫҢ  

ДИАЛОГТІК СӨЙЛЕУ ЕРЕКШЕЛІКТЕРІН АНЫҚТАУ

Мектеп жасына дейінгі балалардың диалогтік сөйлеуін дамыту олардың қарым-қатынас 
дағдыларын қалыптастырудың маңызды бағыттарының бірі. Сөйлеу тілі жалпы дамымаған ба-
лалардың жағдайында сөздік қордың жеткіліксіздігі, сөйлем құраудағы қиындықтар, сұраққа 
жауап беру және өз ойын еркін жеткізу дағдыларының шектеулілігі диалогтік қарым-қатынас-
тың қалыптасуына кедергі келтіреді. Осы тұрғыдан қазақ халық ертегілерінің мазмұндық, тілдік 
және тәрбиелік мүмкіндіктерін түзете-дамыту жұмысында пайдалану ерекше маңызға ие. Зерт-
теудің мақсаты – қазақ халық ертегілері арқылы балалардың диалогтік сөйлеуін дамытуға қатыс-
ты логопедтер, тәрбиешілер және арнайы педагогтердің тәжірибесін, көзқарасын, қолданатын 
әдістерін, кездесетін қиындықтары мен әдістемелік қажеттіліктерін анықтау. Зерттеу Шымкент 
қаласындағы № 32 «Еркін» мемлекеттік арнаулы балабақшасында жүргізілді. Сауалнамаға 37 ма-
ман қатысып, оларға 10 сұрақтан тұратын сауалнама ұсынылды. Зерттеу барысында сауалнама 
нәтижелеріне сандық және сапалық талдау жасалды. Нәтижелер мамандардың қазақ халық ер-
тегілерін диалогтік сөйлеуді дамытуда мәнерлеп оқу, мазмұнын талқылау, рөлдік ойындар ұйым-
дастыру, көрнекілік пайдалану және кейіпкерлер арасында диалог құру арқылы қолданатынын 
көрсетті. Респонденттердің 32,43%-ы ертегі кейіпкерлерімен диалог құруды диалогтік сөйлеуді 
дамытудың маңызды бағыты ретінде көрсетті. Мамандардың 32,43%-ы ертегілердің сөздік қор-
ды кеңейтуге, 32,43%-ы тыңдау–түсіну дағдыларын дамытуға ықпал ететінін көрсетті. Сонымен 
қатар респонденттердің 40,54%-ы қажетті материалдардың жеткіліксіздігін негізгі қиындық 
ретінде көрсетсе, 51,35%-ы қазақ тіліндегі әдістемелік ресурстардың деңгейін төмен деп ба-
ғалады. Алынған нәтижелер қазақ халық ертегілерін балалардың диалогтік сөйлеуін дамытуда 
жүйелі қолдануға мүмкіндік беретін қазақ тіліндегі бейімделген мәтіндер, көрнекі және мульти-
медиялық материалдар мен арнайы әдістемелік нұсқаулықтарды әзірлеу қажеттігін айқындады.

Түйін сөздер: қазақ халық ертегілері, диалогтік сөйлеу, мектеп жасына дейінгі балалар, ло-
гопед, тәрбиеші, арнайы педагог, сауалнама.

Identifying the Characteristics of Dialogic Speech  
in Preschool Children Through Kazakh Folk Tales

The development of dialogic speech in preschool children is one of the important areas in the forma-
tion of their communication skills. In children with general speech underdevelopment, limited vocabu-
lary, difficulties in sentence construction, and insufficient skills in answering questions and expressing 
their thoughts freely may hinder the development of dialogic communication. In this regard, the use of 
the content, linguistic, and educational potential of Kazakh folk tales in corrective and developmental 
work is of particular importance. The aim of the study was to identify the experience, views, methods 
used, difficulties encountered, and methodological needs of speech therapists, preschool teachers, and 
special education teachers regarding the development of children’s dialogic speech through Kazakh folk 
tales. The study was conducted at State Special Kindergarten No. 32 “Erkin” in Shymkent. A total of 
37 specialists participated in the survey and completed a questionnaire consisting of 10 questions. The 
survey results were analyzed using quantitative and qualitative methods. The findings showed that spe-
cialists use Kazakh folk tales to develop dialogic speech through expressive reading, discussion of story 
content, role-playing activities, the use of visual materials, and the construction of dialogues between 
characters. Of the respondents, 32.43% identified creating dialogues between fairy-tale characters as 

an important area for developing dialogic speech. In addition, 32.43% of specialists indicated that folk 
tales contribute to vocabulary expansion, while 32.43% reported that they support the development of 
listening comprehension skills. At the same time, 40.54% of respondents identified the lack of neces-
sary materials as a major difficulty, while 51.35% rated the availability of methodological resources in 
the Kazakh language as low. The findings highlight the need to develop adapted Kazakh-language texts, 
visual and multimedia materials, and specialized methodological guidelines that would facilitate the 
systematic use of Kazakh folk tales in developing children’s dialogic speech.

Keywords: Kazakh folk tales, dialogic speech, preschool children, speech therapist, preschool 
teacher, special education teacher, survey.

Определение особенностей диалогической речи  
детей дошкольного возраста посредством казахских народных сказок

Развитие диалогической речи у детей дошкольного возраста является одним из важных на-
правлений формирования их коммуникативных навыков. У детей с общим недоразвитием речи 
недостаточный словарный запас, трудности в построении предложений, ограниченные навыки 
ответов на вопросы и свободного выражения собственных мыслей препятствуют полноценному 
формированию диалогического общения. В связи с этим особое значение приобретает исполь-
зование содержательного, языкового и воспитательного потенциала казахских народных сказок 
в коррекционно-развивающей работе. Цель исследования – определить опыт, взгляды, приме-
няемые методы, возникающие трудности и методические потребности логопедов, воспитателей 
и специальных педагогов в развитии диалогической речи детей средствами казахских народных 
сказок. Исследование проводилось в государственном специальном детском саду № 32 «Еркін» 
города Шымкента. В опросе приняли участие 37 специалистов, которым была предложена ан-
кета, состоящая из 10 вопросов. Результаты анкетирования подвергались количественному и 
качественному анализу. Полученные данные показали, что специалисты используют казахские 
народные сказки для развития диалогической речи посредством выразительного чтения, обсуж-
дения содержания, организации ролевых игр, использования наглядных материалов и постро-
ения диалогов между персонажами. 32,43% респондентов указали построение диалога между 
сказочными персонажами как важное направление развития диалогической речи. По мнению 
32,43% специалистов, сказки способствуют расширению словарного запаса, а 32,43% отметили 
их влияние на развитие навыков аудирования и понимания речи. Вместе с тем 40,54% респон-
дентов назвали недостаток необходимых материалов основной трудностью, а 51,35% оценили 
уровень методических ресурсов на казахском языке как низкий. Полученные результаты свиде-
тельствуют о необходимости разработки адаптированных текстов на казахском языке, наглядных 
и мультимедийных материалов, а также специальных методических рекомендаций, позволяю-
щих систематически использовать казахские народные сказки для развития диалогической речи 
детей.

Ключевые слова: казахские народные сказки, диалогическая речь, дети дошкольного воз-
раста, логопед, воспитатель, специальный педагог, анкетирование.

Кіріспе

Диалогтік сөйлеу мектеп жасына дейінгі 
баланың коммуникативтік дамуының маңыз-
ды құрамдас бөлігі болып табылады. Ол қа-
рым-қатынас барысында сұрақ қою, қойылған 
сұраққа мазмұнды жауап беру, әңгімелесушіні 
тыңдау, өз ойын жеткізу, әңгімені бастау және 
жалғастыру сияқты дағдыларды қамтиды. Бұл 
дағдылардың қалыптасуы баланың ересектер-
мен және құрдастарымен өзара әрекеттесуіне 
және әлеуметтік ортаға бейімделуіне мүмкіндік 
береді.

Сөйлеу тілінде бұзылыстары бар мектеп жа-
сына дейінгі балаларда сөздік қордың жеткілік-
сіздігі, грамматикалық құрылымдарды қолдану-
дағы қиындықтар және байланыстырып сөйлеу 
дағдыларының жеткіліксіз қалыптасуы диалог-
тік қарым-қатынасқа кедергі келтіруі мүмкін. 
Осыған байланысты балаларды белсенді тілдік 
қарым-қатынасқа тартатын және олардың сөй-
леу әрекетін қолдайтын педагогикалық құрал-
дарды түзете-дамыту үдерісінде тиімді пайдала-
ну маңызды.

Осындай педагогикалық құралдардың 
бірі  – қазақ халық ертегілері. Ертегілердің тү-

Қазақ халық ертегілері арқылы мектеп жасына дейінгі балалардың диалогтік сөйлеу ерекшеліктерін анықтау

сінікті оқиға желісі, қайталанатын тілдік құры-
лымдары, кейіпкерлер арасындағы қарым-қаты-
нас пен диалогтер балаларды ертегі мазмұнын 
тыңдауға, түсінуге және талқылауға тартуға 
мүмкіндік береді. Ертегі мазмұны бойынша 
сұрақ-жауап ұйымдастыру, кейіпкерлердің іс-
-әрекетін талқылау, сюжеттік көрнекіліктерді 
пайдалану және рөлдік диалог ұйымдастыру 
балалардың тілдік қарым-қатынасқа қатысуына 
жағдай жасайды.

Қазақ халық ертегілерінің аталған мүмкін-
діктерін түзете-дамыту жұмысында жүзеге асы-
руда логопедтер мен педагогтердің кәсіби тәжі-
рибесі маңызды орын алады. Ертегі материалын 
балалардың жас және сөйлеу ерекшеліктеріне 
сәйкес іріктеу, мәтінді бейімдеу, тиімді әдіс-тә-
сілдерді таңдау және қажетті көрнекі материал-
дарды пайдалану маманның кәсіби қызметімен 
тікелей байланысты. Сондықтан логопедтер мен 
педагогтердің қазақ халық ертегілерін балалар-
дың диалогтік сөйлеуін дамытуда қолдану тәжі-
рибесін зерделеу маңызды.

Осы тұрғыдан мамандардың қандай әдіс-тә-
сілдерді қолданатынын, ертегінің қандай түр-
леріне басымдық беретінін, жұмыс барысында 
қандай қиындықтарға кездесетінін және қандай 
әдістемелік ресурстарға қажеттілік бар екенін 
анықтау өзекті болып табылады. Мамандардың 
практикалық тәжірибесін жинақтау қазақ ха-
лық ертегілерін балалардың диалогтік сөйлеуін 
дамытуда қолданудың басым бағыттарын анық-
тауға және осы бағыттағы әдістемелік қамтама-
сыз етуді жетілдіруге негіз бола алады.

Мектепке дейінгі тәрбие мен оқытудың са-
пасын арттыру және баланың жан-жақты да-
муына жағдай жасау мемлекеттік білім беру 
саясатының маңызды бағыттарының бірі болып 
табылады. Қазақстан Республикасы Президенті 
Қ.К. Тоқаевтың 2024 жылғы Қазақстан халқына 
Жолдауында баланы мектепке дайындауға ерек-
ше назар аудару қажеттігі және мектепке дейінгі 
тәрбие мен оқытуға мемлекетпен қатар маман-
дар мен ата-аналардың да жауапты екендігі атап 
көрсетілген (Тоқаев, 2024). Бұл мектепке дейінгі 
ұйым мамандарының кәсіби қызметін жетілді-
рудің және балалардың жеке даму ерекшелік-
теріне сәйкес тиімді педагогикалық тәсілдерді 
қолданудың маңыздылығын көрсетеді.

Осыған байланысты зерттеудің мақсаты – 
қазақ халық ертегілері арқылы мектеп жасына 
дейінгі балалардың диалогтік сөйлеуін дамыту 
бойынша логопедтер мен педагогтердің кәсі-
би тәжірибесін жинақтау, олардың қолданатын 

әдіс-тәсілдерін, жұмыс барысында кездесетін 
қиындықтары мен әдістемелік қажеттіліктерін 
анықтау.

Әдебиеттерге шолу

Мектеп жасына дейінгі балалардың диалог-
тік сөйлеуін дамыту мәселесі педагогика, психо-
логия және логопедия салаларындағы зерттеу-
лерде әртүрлі бағытта қарастырылған. Ғылыми 
еңбектерде баланың сөйлеуінің қалыптасуында 
ересекпен әлеуметтік өзара әрекеттесу, көркем 
мәтінді бірлесіп оқу және талқылау, сұрақ-
жауап ұйымдастыру, баланы әңгімеге белсенді 
қатыстыру сияқты тәсілдердің маңыздылығы-
на назар аударылады. Осы тұрғыдан қазақ ха-
лық ертегілерін балалардың диалогтік сөйлеуін 
дамытуда қолдану мәселесін қарастыру үшін 
әлеуметтік өзара әрекеттесу, нарративтік таным 
және диалогтік оқу туралы ғылыми тұжырым-
дарға сүйену маңызды.

Дж. Брунер нарративтік таным туралы тұжы-
рымдары баланың қоршаған ортаны оқиғалар, 
әрекеттер және олардың бірізділігі арқылы қа-
былдау ерекшелігін түсіндіруге мүмкіндік береді. 
Зерттеуші адам танымының логикалық-ғылыми 
және нарративтік формаларын ажыратып, нар-
ративтік танымды адамның өмірлік тәжірибесін 
уақыттық және мағыналық бірізділік негізінде 
ұйымдастыру тәсілі ретінде қарастырады (Тон-
нер, Делафилд-Батт, 2025). Бұл тұжырым ерте-
гі сияқты сюжеттік мәтіндердің баланың оқиға 
желісін түсінуі, кейіпкерлер әрекетін талқылауы 
және өз ойын білдіруі үшін педагогикалық мүм-
кіндік беретінін пайымдауға негіз болады.

Л.С. Выготскийдің әлеуметтік-мәдени тео-
риясында баланың танымдық және тілдік да-
муында әлеуметтік өзара әрекеттесу мен ере-
сектер тарапынан көрсетілетін қолдаудың 
маңыздылығы айқындалады. Маклауд (2025) 
Выготский теориясын талдай отырып, баланың 
білімді неғұрлым тәжірибелі ересек немесе құр-
дасымен өзара әрекеттесу барысында меңгере-
тінін атап көрсетеді. Теориядағы «жақын даму 
аймағы» ұғымы баланың ересектің бағыттаушы 
көмегі арқылы өз бетінше орындай алмайтын 
әрекеттерді орындауына мүмкіндік беретін қол-
дауды сипаттайды). Бұл қағида ертегімен жұмыс 
барысында логопед немесе педагогтің сұрақ 
қоюы, баланың жауабын қолдауы, мазмұнды 
талқылауға бағыттауы және диалогке қатысуы-
на жағдай жасауының теориялық негізін түсін-
діруге мүмкіндік береді.

А.Б. Сакулова, Г.Т. Танабаева

Диалогтік оқудың теориялық және әдісте-
мелік негіздерін қарастырған зерттеушілердің 
ішінде Уайтхёрст( 2002) еңбектері ерекше орын 
алады. Зерттеуші дәстүрлі кітап оқу барысында 
ересек адамның мәтінді оқып, баланың көбіне 
тыңдаушы рөлінде қалатынына назар аудара-
ды. Диалогтік оқуда, керісінше, бала мәтінді 
талқылауға белсенді қатысушы ретінде қарас-
тырылады, ал ересек адамның міндеті – сұрақ-
тар қою, баланың жауабын тыңдау және оның 
еркін сөйлеуіне мүмкіндік жасау. Осылайша 
кітап оқу ересектің біржақты әрекетінен ересек 
пен бала арасындағы тілдік өзара әрекеттесуге 
ауысады.

Диалогтік оқудың балалардың сөйлеу бел-
сенділігіне ықпалын Флинн (2011) де қарастыр-
ған. Зерттеушінің тұжырымдары көркем мәтінді 
бірлесіп оқу барысында баланы сұрақ-жауапқа, 
оқиға мазмұнын талқылауға және өз ойын біл-
діруге белсенді қатыстырудың маңыздылығын 
көрсетеді. Мұндай өзара әрекеттесу баланың 
мәтінді жай тыңдауымен шектелмей, оның маз-
мұны бойынша әңгімеге қатысуына мүмкіндік 
береді.

Лониган (2006) диалогтік оқуды ұйымдас-
тыруда ересек пен баланың рөлдерінің өзгеруіне 
назар аударады. Дәстүрлі оқуда педагог мәтінді 
дауыстап оқып, бала негізінен тыңдаушы қыз-
метін атқарса, диалогтік оқуда балалар арнайы 
сұрақтар мен тапсырмалар арқылы мәтінді тал-
қылауға тартылады. Автордың пайымдауынша, 
жұмыс барысында ересектің бағыттаушы сөй-
леуі біртіндеп азайып, баланың сөйлеу белсен-
ділігі артуы тиіс. Бұл қағида мектепке дейінгі 
ұйымда ертегімен жұмыс жүргізетін логопед-
тер мен педагогтердің қызметі үшін маңызды: 
маманның міндеті ертегіні тек оқып беру емес, 
баланың сұраққа жауап беруіне, өз ойын айтуы-
на және кейіпкерлер арасындағы диалогке қаты-
суына жағдай жасау болып табылады.

Осы зерттеулерді жинақтай келе, көркем мә-
тін мен ертегіні балалардың диалогтік сөйлеуін 
дамытуда қолданудың нәтижелілігі тек мәтіннің 
мазмұнына емес, ересек адамның оқу әрекетін 
қалай ұйымдастыратынына да байланысты еке-
нін көруге болады. Сұрақ қою, жауапты қолдау, 
мәтін мазмұнын талқылау және баланы белсен-
ді сөйлеуге тарту логопед пен педагогтің кәсі-
би әрекетінің маңызды компоненттері ретінде 
қарастырылады. Бұл тұжырымдар қазақ халық 
ертегілерін қолдануда мамандардың қандай 
әдіс-тәсілдерге басымдық беретінін зерттеудің 
қажеттілігін негіздейді.

Ертегінің баланың дамуына ықпалын қарас-
тырған зерттеулерде оның мазмұнын қабылдау, 
кейіпкерлердің іс-әрекетін түсіну және оқиғаға 
эмоционалдық қатынас білдіру мүмкіндіктеріне 
назар аударылады. М.И. Саввиди мен Н.В. Че-
репкова (2016) ертегіні қабылдау барысында ба-
ланың кейіпкерлердің сезімдері мен әрекеттерін 
түсіну арқылы қоршаған орта туралы түсінікте-
рін кеңейтетінін атап көрсетеді. Бұл ерекшелік 
ертегі мазмұнын педагог пен баланың бірлесіп 
талқылауына және кейіпкерлердің іс-әрекеті ту-
ралы пікір алмасуына мүмкіндік береді.

Т.Д. Зинкевич-Евстигнеева(2000) ертегіні 
баланың тұлғалық және психологиялық дамуы-
на ықпал ететін құрал ретінде қарастырып, ер-
тегімен жұмыс істеудің әртүрлі тәсілдерін ұсы-
нады. Ертегі мазмұнын тыңдау, талқылау және 
кейіпкерлер әрекетін қарастыру баланы оқиғаға 
белсенді қатыстыруға мүмкіндік беретін жұмыс 
түрлерінің қатарына жатады.

Отандық зерттеулерде де ертегінің тәрбие-
лік және дамытушылық мүмкіндіктеріне назар 
аударылған. Э.В. Исхакова(2015) ертегімен жұ-
мыс барысында оны құрастыру, рөлдерге бөліп 
ойнау, тыңдау және мазмұнын баяндау сияқты 
тәсілдердің қолданылатынын көрсетеді. Атал-
ған әрекеттердің ішінде рөлдік ойын мен ерте-
гіні баяндау баланың сөйлеу әрекетіне белсенді 
қатысуына мүмкіндік беретін педагогикалық тә-
сілдер ретінде маңызды.

Қ.Б. Жарықбаев (1995) қазақ тәлім-тәрбие-
сі мәселелерін қарастыра отырып, ертегілердің 
баланың тәрбиесі мен дүниетанымын қалыптас-
тырудағы маңызын атап көрсетеді. Қазақ халық 
ертегілерінің ұлттық мазмұны оларды мектепке 
дейінгі тәрбие үдерісінде баланың тілдік және 
әлеуметтік қарым-қатынасын қолдауға пайдала-
нуға мүмкіндік береді.Осы зерттеулер ертегінің 
тек көркем шығарма ретінде оқылып қана қой-
май, оның мазмұнын талқылау, кейіпкерлердің 
әрекетін қарастыру, рөлдерге бөліп ойнау және 
оқиғаны баяндау сияқты педагогикалық әрекет-
термен толықтырылуы мүмкін екенін көрсетеді. 
Сондықтан ертегіні балалардың диалогтік сөй-
леуін дамытуда қолдануда логопед пен педагог-
тің оны қандай әдістер арқылы ұйымдастыраты-
ны маңызды болып табылады.

Отандық зерттеулерде мектеп жасына дейін-
гі балалардың сөйлеуін дамыту, олардың қарым-
қатынас дағдыларын қалыптастыру және көркем 
шығармаларды педагогикалық үдерісте қолдану 
мәселелері қарастырылған. Н. Жиенбаева (1998) 
мектеп жасына дейінгі балалардың диалогтік 

Қазақ халық ертегілері арқылы мектеп жасына дейінгі балалардың диалогтік сөйлеу ерекшеліктерін анықтау

сөйлеу ерекшеліктеріне тоқталып, баланың қа-
рым-қатынас барысында сөйлеу дағдыларын 
қалыптастыру мәселесін ғылыми тұрғыдан қа-
растырған. Бұл тұжырымдар мектепке дейінгі 
кезеңде диалогтік сөйлеуді мақсатты түрде да-
мыту қажеттігін көрсетеді.

Н. Құлжанова(1995) мектепке дейінгі тәрбие 
мәселелерін қарастыра отырып, баланы сөйлеу-
ге үйретудің маңыздылығына ерекше назар ау-
дарған. Зерттеушінің пікірінше, бала сөздерді 
өзара байланыстырып, өзінің ойын, талабын, кө-
ңіл күйі мен сезімін басқа адамға жеткізе алуы 
қажет. Сонымен қатар баланың өз ойын әңгіме, 
ойын және сурет арқылы білдіруі оның тілдік 
дамуы үшін маңызды. Бұл қағидалар баланың 
диалогтік қарым-қатынасқа белсенді қатысуына 
жағдай жасаудың қажеттігін көрсетеді.

Б.Б. Баймұратова(1976) мектеп жасына де-
йінгі балалардың ана тілін дамыту мәселесін ар-
найы қарастырып, тіл дамыту сабақтарын ұйым-
дастырудың мазмұны мен әдістерін ұсынған. 
Ғалым әңгімелесу, сұрақ-жауап және әңгімелеп 
беру сияқты әдістердің бала тілін дамытудағы 
маңызын көрсетіп, көркем шығармаларды ба-
лалардың байланыстырып сөйлеуін дамытуда 
пайдалануға назар аударған. Зерттеушінің ең-
бектері мектепке дейінгі ұйым педагогінің ба-
ланың сөйлеуін дамытуға бағытталған жұмысты 
жүйелі ұйымдастыруының әдістемелік маңызын 
айқындайды.

Сөйлеу тілі жалпы дамымаған мектеп жасы-
на дейінгі балалардың диалогтік қарым-қаты-
насын дамыту мәселесі арнайы педагогика мен 
логопедия тұрғысынан да зерттелуде. А.Б.  Са-
қулова, А.К. Сатова және А.Ж. Калыкбаева 
(2025) сөйлеу тілі жалпы дамымаған балалардың 
диалогтік сөйлеуін дамытуда арнайы педагоги-
калық жағдайлар мен логопед және тәрбиешінің 
бірлескен жұмысының маңыздылығын көрсе-
теді. Қарастырылған отандық зерттеулерді жи-
нақтай келе, мектеп жасына дейінгі балалардың 
сөйлеуін дамытуда әңгімелесу, сұрақ-жауап, 
көркем шығармаларды пайдалану және ересек 
пен баланың мақсатты тілдік өзара әрекетте-
суінің маңызды орын алатынын байқауға бола-
ды. Бұл үдерісте логопед пен педагог баланың 
мәтінді тыңдауын ғана емес, оның сұрақтарға 
жауап беруін, өз ойын білдіруін және қарым-
қатынасқа белсенді қатысуын ұйымдастыратын 
негізгі тұлғалар болып табылады. Осыған байла-
нысты қазақ халық ертегілерін балалардың диа-
логтік сөйлеуін дамытуда қолдану мамандардың 
кәсіби тәжірибесімен, таңдайтын әдіс-тәсілдері-

мен және қолжетімді әдістемелік ресурстармен 
тікелей байланысты. Сондықтан логопедтер мен 
педагогтердің осы бағыттағы тәжірибесін жи-
нақтау зерттеудің маңызды міндеттерінің бірі 
болып табылады.

Материалдар мен әдістер

Зерттеу сипаттамалық сауалнамалық дизайн 
негізінде жүргізілді. Зерттеу қазақ халық ертегі-
лерін мектеп жасына дейінгі сөйлеу тілінде бұ-
зылыстары бар балалардың диалогтік сөйлеуін 
дамытуда қолдану бойынша логопедтер мен 
педагогтердің кәсіби тәжірибесін жинақтауға, 
олар пайдаланатын әдіс-тәсілдерді, жұмыс ба-
рысында кездесетін қиындықтар мен әдістеме-
лік қажеттіліктерді анықтауға бағытталды.

Зерттеу барысында ғылыми және әдісте-
мелік әдебиеттерді талдау, сауалнама жүргізу, 
алынған деректерді сандық және мазмұндық 
талдау әдістері қолданылды. Эмпирикалық де-
ректер зерттеуге қатысқан логопедтер, тәрбие-
шілер және арнайы педагогтің кәсіби тәжірибе-
сіне негізделген сауалнама жауаптары арқылы 
жинақталды. Осыған байланысты зерттеу бала-
лардың диалогтік сөйлеу деңгейін тікелей диаг-
ностикалауға немесе қазақ халық ертегілерінің 
тиімділігін эксперименттік тұрғыдан бағалауға 
емес, мамандардың аталған бағыттағы кәсіби 
тәжірибесін сипаттауға бағытталды.

Зерттеу 2025 жылғы 1 қыркүйек пен 4 қазан 
аралығында Шымкент қаласының білім бас-
қармасына қарасты №32 «Еркін» мемлекеттік 
арнаулы балабақшасында жүргізілді. Аталған 
мектепке дейінгі ұйымда сөйлеу тілінде бұзы-
лыстары бар балаларға білім беру және түзете-
дамыту жұмыстары ұйымдастырылады.

Сауалнамаға аталған мекемеде сөйлеу тілін-
де бұзылыстары бар мектеп жасына дейінгі ба-
лалармен жұмыс істейтін 37 маман ерікті түрде 
қатысты. Олардың 12-сі логопед, 24-і тәрбиеші 
және 1-еуі арнайы педагог болды. Қатысушы-
лардың кәсіби еңбек өтілі 1 жылдан 28 жылға 
дейінгі аралықты қамтыды. Әртүрлі еңбек өтілі-
не ие мамандардың қатысуы қазақ халық ертегі-
лерін балалардың диалогтік сөйлеуін дамытуда 
қолдану тәжірибесін әртүрлі кәсіби тәжірибе 
тұрғысынан сипаттауға мүмкіндік берді.

Сауалнама белгілі бір жас тобының маманда-
рымен шектелмей, аталған арнаулы балабақша-
да жұмыс істейтін барлық логопедтер, тәрбие-
шілер және арнайы педагог арасында жүргізілді. 
Сондықтан зерттеуде қазақ халық ертегілерінің 
нақты бір топтағы балаларға әсері бағаланған 

жоқ; мамандар сауалнама сұрақтарына күнде-
лікті түзете-дамыту және оқу-тәрбие жұмысын-
дағы кәсіби тәжірибесіне сүйене отырып жауап 
берді.

Зерттеудің негізгі құралы ретінде маман-
дарға арналған 10 сұрақтан тұратын авторлық 
сауалнама қолданылды. Сауалнама зерттеудің 
мақсаты мен міндеттеріне, мектепке дейінгі тәр-
бие мен оқытудың үлгілік оқу бағдарламасының 
мазмұнына және зерттеу мәселесіне қатысты 
ғылыми-әдістемелік әдебиеттерді талдау нәти-
желеріне сүйене отырып әзірленді. Сауалнама 
сұрақтарының мазмұндық сәйкестігі мен түсі-
ніктілігі сараптамалық бағалау арқылы тексе-
рілді.

Сауалнама мамандардың кәсіби тәжірибе-
сін, сөйлеу тілінде бұзылыстары бар балалардың 
диалогтік сөйлеуін дамыту туралы түсініктерін, 
қазақ халық ертегілерін қолдану тәсілдерін, 
ертегі түрлерін таңдау ерекшеліктерін, жұмыс 
барысында кездесетін қиындықтарды және 
әдістемелік әрі материалдық қажеттіліктерді 
анықтауға бағытталды.

Сауалнама мазмұны зерттеу мақсатына сәй-
кес бес негізгі бағыт бойынша құрылды. Бірін-
ші бағыт мамандардың кәсіби тәжірибесі мен 
балалардың диалогтік сөйлеуін дамыту туралы 
түсініктерін анықтауға арналды. Бұл бағытта сұ-
раққа жауап беру, сұрақ қою, өз ойын білдіру, 
әңгімені бастау және жалғастыру, ертегі кейіп-
керлері арасында диалог құру сияқты әрекеттер 
қарастырылды.

Екінші бағыт сөйлеу тілінде бұзылыстары 
бар балалардың диалогтік қарым-қатынасында 
мамандар жиі кездесетін қиындықтарды анық-
тауға бағытталды. Оларға сұрақтарға жауап 
берудегі қиындықтар, сөздік қордың жеткілік-
сіздігі, сөйлем құраудағы қиындықтар, диалог-
ке белсенді қатыспау және дыбыстарды немесе 
сөздерді дұрыс айтудағы қиындықтар енгізілді.

Үшінші бағыт қазақ халық ертегілерін бала-
лармен жұмыс барысында қолданудың практи-
калық ерекшеліктерін қамтыды. Мамандардың 
ертегіні мәнерлеп оқу және мазмұнын талқы-
лау, рөлдік ойындар ұйымдастыру, суреттер мен 
ойыншықтарды пайдалану, ертегі мазмұны бо-
йынша сұрақтар қою және кейіпкерлер атынан 
рөлдік диалог ұйымдастыру сияқты әдіс-тәсіл-
дерді қолдану тәжірибесі қарастырылды. Соны-
мен қатар мамандардың жұмыс барысында ба-
сымдық беретін ертегі түрлері анықталды.

Төртінші бағыт мамандардың кәсіби баға-
лауы бойынша қазақ халық ертегілерін қолда-
нудың балалардың сөйлеу әрекетін қолдаудағы 

мүмкіндіктерін анықтауға арналды. Сауалнама-
да сөздік қорды кеңейту, өз ойын жеткізу, диа-
логке қатысуға ынталандыру және тыңдау–тү-
сіну дағдыларын дамыту сияқты көрсеткіштер 
қарастырылды.

Бесінші бағыт ертегімен жұмыс істеу бары-
сында мамандар кездесетін әдістемелік және 
материалдық қиындықтар мен қажеттіліктерді 
анықтауға бағытталды. Бұл бағытта ертегі мә-
тіндерінің ұзақтығы мен күрделілігі, балалардың 
мазмұнды түсінуіндегі қиындықтар, қажетті ма-
териалдардың жеткіліксіздігі, иллюстрациялық 
және аудио-бейне материалдарға, ойын құрал-
дарына, бейімделген мәтіндер мен әдістемелік 
нұсқаулықтарға қажеттілік қарастырылды. Со-
нымен қатар қазақ тіліндегі әдістемелік ресурс-
тардың қолжетімділігі мен жеткіліктілігі баға-
ланды.

Сауалнамаға қатысушыларға зерттеудің 
мақсаты түсіндіріліп, сұрақтарға өздерінің кә-
сіби тәжірибесіне сүйене отырып жауап беру 
ұсынылды. Сауалнама белгілі бір топтағы бала-
лардың нәтижелерін бағалауға емес, мамандар-
дың күнделікті кәсіби қызметіндегі тәжірибесін 
жинақтауға бағытталды.

Алынған деректерге сипаттамалық статис-
тикалық және мазмұндық талдау жүргізілді. Әр-
бір жауап нұсқасы бойынша абсолюттік жиілік 
(n) және салыстырмалы жиілік (%) есептелді. 
Пайыздық көрсеткіштер белгілі бір жауап нұс-
қасын таңдаған респонденттер санының сауал-
намаға қатысқан мамандардың жалпы санына 
(N=37) қатынасы негізінде анықталды. Нәтиже-
лер кестелер мен диаграммалар түрінде ұсыны-
лып, мазмұндық тұрғыдан түсіндірілді.

Зерттеу сипаттамалық сауалнамалық ди-
зайнға негізделгендіктен, алынған нәтижелер 
қазақ халық ертегілерінің балалардың диалог-
тік сөйлеуіне тікелей әсерін немесе тиімділігін 
дәлелдейтін эксперименттік көрсеткіштер ре-
тінде қарастырылмайды. Олар логопедтер мен 
педагогтердің кәсіби тәжірибесін, қолданатын 
әдіс-тәсілдерін, кездесетін қиындықтары мен 
әдістемелік қажеттіліктерін сипаттайтын эмпи-
рикалық деректер болып табылады.

Нәтижелер

Сауалнама жүргізілген сөйлеу тілінде бұ-
зылыстары бар балаларға арналған арнаулы ба-
лабақшада барлығы 12 топ жұмыс істейді. Әр 
топтағы тәрбиеленушілер саны 15 баладан ас-
пайды. Балалардың сөйлеу тіліндегі бұзылыс-

Қазақ халық ертегілері арқылы мектеп жасына дейінгі балалардың диалогтік сөйлеу ерекшеліктерін анықтау

тарын түзету және сөйлеу дағдыларын дамыту 
мақсатында әр топқа бір логопед маман бекітіл-
ген. Балабақшадағы түзете-дамыту жұмыстары 
белгілі бір жүйе бойынша ұйымдастырылады. 
Таңғы уақытта логопед әр топтағы балалармен 
шамамен 30 минут көлемінде топтық сабақ 
өткізеді. Топтық жұмыстан кейін балалардың 
жеке ерекшеліктері мен сөйлеу тілінің даму 
деңгейіне сәйкес құрылған жеке жұмыс жос-
пары негізінде әр баламен жеке логопедиялық 
сабақтар жүргізіледі. Логопед балалармен жеке 
жұмыс жүргізген уақытта тәрбиеші топтағы 
басқа тәрбиеленушілермен оқу-тәрбиелік және 
дамытушы жұмыстарды ұйымдастырады. Атап 
айтқанда, топтық сабақтар, дидактикалық және 
сюжеттік-рөлдік ойындар, сондай-ақ балалар-
дың танымдық, коммуникативтік және сөйлеу 
белсенділігін дамытуға бағытталған тапсырма-
лар орындалады.

Балабақшаның 12 тобында таңғы ауысымда 
12 тәрбиеші қызмет атқарады, ал түстен кейін-
гі уақытта тәрбие жұмысын екінші ауысымда-
ғы тәрбиешілер жалғастырады. Осылайша, әр 
топтағы балалармен жүргізілетін педагогика-
лық және түзете-дамыту жұмыстары күн бойы  
жүйелі түрде ұйымдастырылады. Сонымен қа-
тар, балабақшада арнайы педагог қызмет атқа-
рады. Арнайы педагог тиісті қорытындысы мен 
жолдамасы бар балаларды олардың жеке білім 
беру қажеттіліктеріне сәйкес анықтап, арнайы 
кесте негізінде жеке және түзете-дамыту сабақ-
тарын жүргізеді. Логопед, тәрбиеші және арна-
йы педагогтің өзара сабақтастығы балалардың 
сөйлеу, танымдық және коммуникативтік дағ-
дыларын кешенді дамытуға бағытталған.

Балабақша мамандарының кәсіби тәжіри-
бесін, қазақ халық ертегілерін түзете-дамыту 
жұмысында қолдану ерекшеліктерін және ба-
лалардың диалогтік сөйлеуін дамытуға қатысты 
әдістемелік қажеттіліктерін анықтау мақсатын-
да сауалнама жүргізілді. Сауалнама сұрақтары 
мамандардың жұмыс өтілі, қолданатын әдіс-тә-

сілдері, қазақ халық ертегілерін пайдалану тәжі-
рибесі, кездесетін қиындықтары және қажетті 
әдістемелік ресурстарды анықтауға бағытталды.

1-сұрақ. Жұмыс өтіліңіз қанша жыл?
Сауалнамаға қатысқан мамандардың кәсіби 

еңбек өтілі 1 жылдан 28 жылға дейінгі аралық-
ты қамтыды. Нәтижелер бойынша 15 жылдан 
астам еңбек өтілі бар мамандар саны 15 адамды 
(40,54%) құрады. 11–14 жыл еңбек өтілі бар 6 
маман (16,22%), 8–11 жыл еңбек өтілі бар 7 ма-
ман (18,92%), 4–7 жыл еңбек өтілі бар 5 маман 
(13,51%), ал 1–3 жыл еңбек өтілі бар 4 маман 
(10,81%) сауалнамаға қатысты.

Алынған нәтижелер респонденттердің еңбек 
өтілі әртүрлі болғанымен, олардың арасында 15 
жылдан астам кәсіби тәжірибесі бар мамандар-
дың үлесі басым екенін көрсетті. Бұл зерттеуде 
жинақталған жауаптардың әртүрлі кәсіби тәжі-
рибеге ие логопедтер мен педагогтердің пікірле-
рін қамтитынын көрсетеді.

2-сұрақ. Сөйлеу тілі жалпы дамымаған ба-
лалардың диалогтік сөйлеуін дамыту дегенді 
қалай түсінесіз? 

Сауалнама нәтижелері бойынша 12 маман 
(32,43%) диалогтік сөйлеуді дамытуды ертегі 
кейіпкерлерімен диалог құру дағдысымен бай-
ланыстырды. 9 респондент (24,32%) әңгімені 
бастау және жалғастыру қабілетін дамытуды, 7 
маман (18,92%) өз ойын еркін жеткізуді, 5 ма-
ман (13,51%) сұрақ қою дағдысын, ал 4 маман 
(10,81%) сұрақтарға жауап беру дағдысын дамы-
туды таңдады.

Нәтижелер респонденттердің диалогтік сөй-
леуді дамыту туралы кәсіби түсініктері бірнеше 
коммуникативтік әрекетті қамтитынын көрсетті. 
Олардың ішінде ертегі кейіпкерлерімен диалог 
құру және әңгімені бастау мен жалғастыруға 
қатысты жауаптардың үлесі салыстырмалы түр-
де жоғары болды. Бұл мамандардың диалогтік 
сөйлеуді баланың сұраққа жауап беруімен ғана 
емес, өзара қарым-қатынасқа қатысуымен де 
байланыстыратынын көрсетеді.

1-кесте 
Сөйлеу тілі жалпы дамымаған балалардың диалогтік сөйлеуін дамыту

№ Диалогтік сөйлеуін дамыту бағыты Мамандар саны Пайыз %
1 Сұрақтарға жауап беру дағдысын дамыту 4 10.81
2 Сұрақ қою дағдысын дамыту 5 13.51
3 Өз ойын еркін жеткізу дағдысын дамыту 7 18.92

№ Диалогтік сөйлеуін дамыту бағыты Мамандар саны Пайыз %
4 Әңгіме бастау және жалғастыру дағдысын дамыту 9 24.32
5 Ертегі кейіпкерлерімен диалог құру дағдысын дамыту 12 32.43

Барлығы 37 100

Дереккөз/Ескертпе: Берілген кестені материалдарды талдау негізінде авторлар құрастырған

Кестенің жалғасы

3-сұрақ. Сөйлеу тілі жалпы дамымаған ба-
лалардың диалогтік сөйлеуін дамыту барысын-
да қандай қиындықтарға кездесесіз?

Сауалнама нәтижелері бойынша мамандар-
дың 27,03%-ы балалармен жұмыс барысында 
дыбыстарды немесе сөздерді дұрыс айтудағы 
қиындықтарды жиі кездестіретінін көрсетті. 
Респонденттердің 24,32%-ы сөздік қордың жет-
кіліксіздігін, 21,62%-ы сұрақтарға жауап беру-
дегі қиындықтарды атап өтті. Сөйлем құраудағы 
қиындықтарды мамандардың 13,51%-ы, ал бала-
лардың диалогке белсенді қатыспауын 13,51%-ы 
көрсетті.

Алынған нәтижелер мамандардың кәсіби 
тәжірибесінде балалардың диалогтік сөйлеуін 
дамыту барысында әртүрлі тілдік және комму-
никативтік қиындықтар кездесетінін көрсетті. 
Респонденттердің жауаптары арасында дыбыс-
тарды немесе сөздерді дұрыс айту, сөздік қор-
дың жеткіліксіздігі және сұрақтарға жауап беру 
қиындықтарына қатысты көрсеткіштер салыс-
тырмалы түрде жоғары болды. Бұл нәтижелер 
балалардың сөйлеу ерекшеліктерін тікелей диаг-
ностикалау көрсеткіштері емес, мамандардың 
күнделікті кәсіби тәжірибесіне негізделген баға-
лаулар ретінде қарастырылады.

1-сурет
СТЖД бар балалардың диалогтік сөйлеуін дамыту

Дереккөз/Ескертпе: Берілген суретті материалдарды талдау негізінде авторлар құрастырған

4-сұрақ. Қазақ халық ертегілерін пайдалану 
арқылы диалогтік сөйлеуді дамытуда қандай іс-
әрекеттер қолданасыз? 

Сауалнама нәтижелері мамандардың қазақ 
халық ертегілерін балалардың диалогтік сөй-
леуін дамытуда әртүрлі педагогикалық әдіс-тә-

сілдер арқылы қолданатынын көрсетті. Респон-
денттердің 13-і (35,14%) ертегіні мәнерлеп оқу 
және оның мазмұнын талқылауды таңдады. Ер-
тегі кейіпкерлерінің атынан рөлдік диалог құру-
ды 8 маман (21,62%), ертегіні суреттер арқылы 
түсіндіруді 7 маман (18,92%), рөлдік ойындар 

ұйымдастыруды 5 маман (13,51%), ал ерте-
гі мазмұны бойынша сұрақтар қоюды 4 маман 
(10,81%) көрсетті.

Алынған нәтижелер бойынша ертегіні мә-
нерлеп оқу және оның мазмұнын талқылау ма-
мандар арасында ең жиі таңдалған тәсіл бол-
ды. Сонымен қатар рөлдік диалог, сюжеттік 
көрнекіліктерді пайдалану, рөлдік ойын және 

сұрақ-жауап ұйымдастыру сияқты баланы сөй-
леу әрекетіне тартуға бағытталған тәсілдердің 
де қолданылатыны анықталды. Аталған әдістер 
мамандардың кәсіби тәжірибесінде ертегі мәті-
нін тек оқып берумен шектелмей, оның мазмұны 
негізінде педагог пен бала арасындағы және ке-
йіпкерлер арасындағы тілдік өзара әрекеттесуді 
ұйымдастыруға бағытталғанын көрсетеді.

2-cурет
Қазақ халық ертегілері негізінде мамандар қолданатын педагогикалық әдіс-тәсілдер

Берілген суретті материалдарды талдау негізінде авторлар құрастырған

5-сұрақ. Балалардың диалогтік сөйлеуін да-
мытуда қазақ халық ертегілерінің қандай түр-
лерін жиі қолданасыз?

Сауалнама нәтижелері бойынша респон-
денттердің 12-сі (32,43%) балаларға бейімделген 
қысқартылған ертегі нұсқаларын жиі қолдана-
тынын көрсетті. Аңыздар мен мифтік ертегілер-
ді 10 маман (27,03%), жануарлар туралы ертегі-
лерді 8 маман (21,62%), ал батырлар мен тарихи 
ертегілерді 7 маман (18,92%) таңдады.

Алынған нәтижелер мамандардың кәсіби 
тәжірибесінде балаларға бейімделген қысқар-
тылған ертегі нұсқаларына салыстырмалы түрде 
көбірек басымдық берілетінін көрсетті. Мұны 
мамандардың ертегі материалын балалардың 
қабылдау және сөйлеу ерекшеліктеріне сәйкес 
бейімдеуге ұмтылуымен байланыстыруға бола-
ды. Сонымен қатар сауалнамада ертегілер нақты 
атаулары бойынша емес, олардың жанрлық және 
мазмұндық түрлері бойынша қарастырылғанын 
атап өткен жөн. Сондықтан алынған көрсеткіш-
тер жекелеген ертегілердің қолданылу жиілігін 

емес, мамандар басымдық беретін ертегі түрле-
рін сипаттайды.

6-сұрақ. Қазақ халық ертегілері арқылы ба-
лалардың диалогтік сөйлеуін дамытуда өзіңіз-
дің әдістемелік дайындығыңызды қалай баға-
лайсыз?

Сауалнама нәтижелері бойынша 10 маман 
(27,03%) өзінің әдістемелік дайындығын жо-
ғары, 9 маман (24,32%) жеткілікті, 8 маман 
(21,62%) орташа деңгейде бағалады. Сонымен 
қатар 5 респондент (13,51%) әдістемелік қолдау-
ды, ал 5 маман (13,51%) қосымша кәсіби даяр-
лықты қажет ететінін көрсетті.

Нәтижелер респонденттердің жартысынан 
астамы (51,35%) өздерінің әдістемелік дайынды-
ғын жоғары немесе жеткілікті деңгейде бағалай-
тынын көрсетті. Дегенмен мамандардың бір бө-
лігінің әдістемелік қолдау мен қосымша кәсіби 
даярлыққа қажеттілік білдіруі қазақ халық ерте-
гілерін балалардың диалогтік сөйлеуін дамыту-
да тиімді қолдануға бағытталған кәсіби құзырет-
тілікті одан әрі жетілдіру қажеттігін көрсетеді.

7-сұрақ. Сіздің кәсіби тәжірибеңіз бойын-
ша қазақ халық ертегілерін қолдану балалардың 
диалогтік сөйлеуін дамытуда қандай мүмкіндік-
тер береді?

Сауалнама нәтижелері бойынша 12 маман 
(32,43%) қазақ халық ертегілерін қолдану ба-
лалардың сөздік қорын кеңейтуге мүмкіндік 
береді деп бағалады. Сондай-ақ 12 респондент 
(32,43%) ертегілердің тыңдау–түсіну дағды-
ларын дамытудағы мүмкіндігін атап көрсетті. 
Баланың өз ойын жеткізуіне көмектесетінін 8 
маман (21,62%), ал диалогке қатысуға ынталан-
дыратынын 5 маман (13,51%) көрсетті.

Алынған нәтижелер респонденттердің кәсіби 
бағалауында қазақ халық ертегілерінің балалар-

дың әртүрлі сөйлеу әрекеттерін қолдауға мүм-
кіндік беретін педагогикалық құрал ретінде қа-
растырылатынын көрсетті. Мамандар арасында 
ертегінің сөздік қорды кеңейту және тыңдау–тү-
сіну дағдыларын қолдаудағы мүмкіндіктеріне қа-
тысты жауаптар басым болды. Сонымен қатар ма-
мандар ертегі мазмұнымен жұмыс істеуді баланың 
өз ойын жеткізуі мен диалогке қатысуын қолдауға 
мүмкіндік беретін тәсіл ретінде бағалады.

Бұл көрсеткіштер қазақ халық ертегілерінің 
балалардың диалогтік сөйлеуіне тікелей әсе-
рін өлшейтін эксперименттік нәтижелер емес, 
сауалнамаға қатысқан мамандардың кәсіби тә-
жірибесіне негізделген бағалаулар болып табы-
лады.

3-cурет 
Мамандардың қазақ халық ертегілерінің балалардың диалогтік сөйлеуін дамытудағы мүмкіндіктерін бағалауы

Берілген суретті материалдарды талдау негізінде авторлар құрастырған

8-сұрақ. Қазақ халық ертегілерін балалар-
дың диалогтік сөйлеуін дамытуда қолдану ба-
рысында қандай қиындықтарға кездесесіз?

Сауалнама нәтижелері бойынша маман-
дардың 15-і (40,54%) қажетті материалдардың 
жеткіліксіздігін негізгі қиындық ретінде көр-
сетті. Балалардың ертегі мазмұнын түсінуіндегі 
қиындықтарды 9 респондент (24,32%), уақыт-
тың шектеулілігін 7 маман (18,92%), ал ертегі 
мәтіндерінің ұзақтығы мен күрделілігін 6 маман 
(16,22%) атап өтті.

Алынған нәтижелер мамандардың қазақ ха-
лық ертегілерін балалардың диалогтік сөйлеуін 
дамытуда қолдануына тек балалардың сөйлеу 
және қабылдау ерекшеліктері ғана емес, әдіс-

темелік-ұйымдастырушылық жағдайлардың да 
ықпал ететінін көрсетті. Әсіресе қажетті мате-
риалдардың жеткіліксіздігіне қатысты жауап-
тардың үлесі жоғары болды. Сонымен қатар 
балалардың ертегі мазмұнын түсінуіндегі қиын-
дықтар ертегі мәтіндерін олардың жас және сөй-
леу ерекшеліктеріне сәйкес іріктеу мен бейімдеу 
қажеттілігін көрсетеді.

9-сұрақ. Қазақ халық ертегілерін балалардың 
диалогтік сөйлеуін дамытуда тиімді қолдану үшін 
қандай материалдар қажет деп есептейсіз?

Сауалнама нәтижелері бойынша 9 маман 
(24,32%) балалардың жас және сөйлеу ерек-
шеліктеріне бейімделген қысқартылған ерте-
гі мәтіндеріне қажеттілік бар екенін көрсетті. 

Иллюстрациялық материалдарды 8 респондент 
(21,62%), әдістемелік нұсқаулықтарды 8 маман 
(21,62%), аудио-бейне материалдарды 7 респон-
дент (18,92%), ал ойын және рөлдік құралдарды 
5 маман (13,51%) таңдады.

Алынған нәтижелер мамандардың қазақ ха-
лық ертегілерін балалардың диалогтік сөйлеуін 
дамытуда қолдану үшін әртүрлі әдістемелік 
және дидактикалық ресурстарға қажеттілік бар 
екенін көрсетеді. Респонденттердің жауапта-
ры арасында бейімделген қысқартылған ертегі 
мәтіндері, иллюстрациялық материалдар және 

әдістемелік нұсқаулықтарға қатысты көрсеткіш-
тер салыстырмалы түрде жоғары болды.

Бұл қажеттіліктер ертегімен жүргізілетін 
жұмысты әдістемелік тұрғыдан қамтамасыз ету-
дің маңыздылығын көрсетеді. Атап айтқанда, 
сөйлеу тілінде бұзылыстары бар мектеп жасына 
дейінгі балаларға бейімделген ертегі мәтіндерін, 
сюжеттік көрнекіліктерді, рөлдік ойын мате-
риалдарын және ертегі мазмұны бойынша диа-
лог ұйымдастыруға арналған әдістемелік ұсы-
ныстарды әзірлеу мамандардың практикалық 
жұмысын қолдауға мүмкіндік береді.

4-сурет
Қазақ халық ертегілерін балалардың диалогтік сөйлеуін дамытуда қолданылған құралдар мен материалдар

Берілген суретті материалдарды талдау негізінде авторлар құрастырған

10-сұрақ. Қазақ халық ертегілерін балалар-
дың диалогтік сөйлеуін дамытуда қолдануға ар-
налған қазақ тіліндегі әдістемелік ресурстар-
дың қолжетімділігі мен жеткіліктілігін қалай 
бағалайсыз?

Сауалнама нәтижелері бойынша 19 маман 
(51,35%) қазақ тіліндегі әдістемелік ресурс-
тардың қолжетімділігі мен жеткіліктілігін тө-
мен деңгейде бағалады. Респонденттердің 10-ы 
(27,03%) ресурстардың қамтамасыз етілу деңге-
йін орташа деп көрсетсе, 8 маман (21,62%) жет-
кілікті деп бағалады.

Алынған нәтижелер сауалнамаға қатысқан 
мамандардың жартысынан астамы қазақ тілін-
дегі әдістемелік ресурстардың жеткіліксіздігін 
атап өткенін көрсетті. Бұл нәтиже алдыңғы сұ-

рақтарда анықталған әдістемелік қажеттілік-
термен де өзара байланысты. Атап айтқанда, 
мамандар балалардың жас және сөйлеу ерек-
шеліктеріне бейімделген қысқартылған ертегі 
мәтіндеріне, иллюстрациялық және аудио-бей-
не материалдарға, рөлдік ойын құралдары мен 
әдістемелік нұсқаулықтарға қажеттілік бар еке-
нін көрсетті.

Зерттеу нәтижелері негізінде логопедтер мен 
педагогтердің кәсіби құзыреттілігін жетілдіру 
үшін қазақ халық ертегілерімен жұмыс істеуге 
бағытталған әдістемелік қолдау жүйесін әзірлеу 
ұсынылады. Оның мазмұны ертегі мәтіндерін 
балалардың жас және сөйлеу ерекшеліктеріне 
сәйкес бейімдеу, диалогтік сұрақтар жүйесін 
құрастыру, рөлдік диалог пен ойындарды ұйым-

дастыру, көрнекі және мультимедиялық құрал-
дарды тиімді пайдалану бойынша практикалық 
әдістерді қамтуы тиіс. Сонымен қатар маман-
дарды қазақ тіліндегі бейімделген ертегі мә-
тіндерімен, диалогтік тапсырмалар жинағымен 
және әдістемелік нұсқаулықтармен қамтамасыз 
ету қажет.

Талқылау

Зерттеу нәтижелері қазақ халық ертегілерін 
мектеп жасына дейінгі балалардың диалогтік 
сөйлеуін дамытуда қолдану логопедтер мен пе-
дагогтердің кәсіби тәжірибесінде әртүрлі педа-
гогикалық әрекеттер арқылы жүзеге асырыла-
тынын көрсетті. Мамандардың жауаптарында 
ертегіні мәнерлеп оқу және мазмұнын талқы-
лау (35,14%), кейіпкерлер атынан рөлдік диа-
лог құру (21,62%), суреттер арқылы түсіндіру 
(18,92%), рөлдік ойын ұйымдастыру (13,51%) 
және ертегі мазмұны бойынша сұрақтар қою 
(10,81%) сияқты тәсілдер көрініс тапты. Бұл нә-
тижелер ертегімен жұмыс барысында педагогтің 
қызметі мәтінді оқып берумен ғана шектелмей, 
баланы тілдік өзара әрекеттесуге тартуға бағыт-
талатынын көрсетеді.

Алынған нәтижелер диалогтік оқудың тео-
риялық қағидаларымен белгілі бір деңгейде үн-
деседі. Уайтхёрст(2002) диалогтік оқуда бала-
ның пассивті тыңдаушыдан мәтінді талқылауға 
белсенді қатысушыға айналатынын, ал ересек-
тің міндеті сұрақ қою, баланың жауабын қолдау 
және сөйлеуге ынталандыру екенін көрсетеді. 
Флинн(2011) де көркем мәтінді бірлесіп оқу 
барысында баланы сұрақ-жауапқа және мәтін 
мазмұнын талқылауға белсенді қатыстырудың 
маңыздылығын атап өтеді. Зерттеудегі маман-
дардың мәнерлеп оқу мен талқылау, сұрақ қою 
және рөлдік диалогті қолдануы аталған ғылыми 
тұжырымдармен мазмұндық тұрғыдан сәйкес 
келеді.

Лониган (2006) диалогтік оқу туралы тұжы-
рымдарында да ересек пен баланың өзара әре-
кеттесу сипатына ерекше мән беріледі. Диалог-
тік оқу барысында ересектің бағыттаушы әрекеті 
біртіндеп азайып, баланың мәтінді талқылауға 
және сөйлеуге қатысу белсенділігі артуы тиіс. 
Осы тұрғыдан сауалнамада анықталған кейіп-
керлер атынан диалог құру, рөлдік ойын және 
ертегі үзінділері бойынша әңгімелесу сияқты 
тәсілдерді баланың сөйлеу әрекетіне қатысуына 
мүмкіндік беретін педагогикалық жұмыс форма-
лары ретінде қарастыруға болады.

Зерттеу нәтижелерінде мамандардың 
32,43%-ы балаларға бейімделген қысқартылған 
ертегі нұсқаларын жиі қолданатынын көрсетті. 
Бұл көрсеткіш сөйлеу тілінде бұзылыстары бар 
балалармен жұмыс барысында ертегі мәтінінің 
көлемі мен тілдік күрделілігін ескерудің маңыз-
дылығын көрсетеді. Сонымен қатар респондент-
тердің 16,22%-ы ертегі мәтіндерінің ұзақтығы 
мен күрделілігін, ал 24,32%-ы балалардың ертегі 
мазмұнын түсінуіндегі қиындықтарды атап өтті. 
Бұл нәтижелер ертегі материалдарын балалар-
дың жас және сөйлеу ерекшеліктеріне сәйкес 
іріктеу мен бейімдеудің қажеттілігін айқындай-
ды.

Мамандардың кәсіби тәжірибесінде кездесе-
тін әдістемелік қиындықтар да зерттеудің маңыз-
ды нәтижелерінің бірі болды. Респонденттердің 
40,54%-ы қажетті материалдардың жеткіліксіз-
дігін атап өтсе, қазақ тіліндегі әдістемелік ре-
сурстардың қолжетімділігі мен жеткіліктілігін 
51,35%-ы төмен деңгейде бағалады. Сонымен 
қатар мамандар бейімделген қысқартылған ерте-
гі мәтіндеріне (24,32%), иллюстрациялық мате-
риалдарға (21,62%), әдістемелік нұсқаулықтарға 
(21,62%), аудио-бейне материалдарға (18,92%) 
және ойын мен рөлдік құралдарға (13,51%) қа-
жеттілік бар екенін көрсетті. Бұл нәтижелер ма-
мандардың қазақ халық ертегілерін балалардың 
диалогтік сөйлеуін дамытуда қолдануына арнал-
ған әдістемелік қамтамасыз етуді жетілдіру қа-
жеттігін көрсетеді.

Отандық зерттеулердегі тұжырымдар да 
алынған нәтижелерді түсіндіруге мүмкіндік бе-
реді. Б.Б. Баймұратова (1976) мектеп жасына 
дейінгі балалардың ана тілін дамытуда әңгіме-
лесу, сұрақ-жауап, әңгімелеп беру және көркем 
шығармаларды қолданудың маңызын көрсеткен 
(Баймұратова, 1976: 91). Н. Құлжанова (1995) 
баланың өз ойын, талабын және сезімін басқа 
адамға жеткізе алуын тілдік дамудың маңызды 
көрсеткіші ретінде қарастырған. Осы тұрғыдан 
зерттеуде анықталған сұрақ-жауап, мазмұн-
ды талқылау, рөлдік ойын және кейіпкерлер 
арасындағы диалогті ұйымдастыру тәсілдері 
отандық мектепке дейінгі тәрбие әдістемесінде 
қалыптасқан тіл дамыту қағидаларымен сабақ-
тасады.

Зерттеу нәтижелерін жинақтау логопедтер 
мен педагогтердің кәсіби құзыреттілігін жетіл-
дірудің бірнеше басым бағытын айқындауға 
мүмкіндік береді. Оларға қазақ халық ертегіле-
рін балалардың жас және сөйлеу ерекшелікте-
ріне сәйкес іріктеу және бейімдеу; ертегі маз-

Қазақ халық ертегілері арқылы мектеп жасына дейінгі балалардың диалогтік сөйлеу ерекшеліктерін анықтау

мұны бойынша мақсатты сұрақтар жүйесін 
құрастыру; рөлдік диалог пен ойын әрекеттерін 
ұйымдастыру; көрнекі және мультимедиялық 
материалдарды тиімді пайдалану; сөйлеу тілін-
де бұзылыстары бар балаларға арналған қазақ ті-
ліндегі әдістемелік ресурстарды әзірлеу жатады. 
Аталған бағыттар мамандардың кәсіби құзырет-
тілігі зерттеу барысында эксперименттік жол-
мен жетілдірілді дегенді білдірмейді, керісінше 
сауалнама арқылы анықталған кәсіби тәжірибе, 
қиындықтар мен әдістемелік қажеттіліктер негі-
зінде ұсынылған практикалық бағыттар болып 
табылады.

Зерттеу нәтижелерін түсіндіру кезінде оның 
әдіснамалық шектеулерін де ескеру қажет. Зерт-
теу бір мектепке дейінгі ұйымның 37 маманы 
арасында жүргізілгендіктен, алынған нәтиже-
лерді барлық мектепке дейінгі ұйым маманда-
рына тікелей жалпылауға болмайды. Сонымен 
қатар сауалнама мамандардың кәсіби тәжірибесі 
мен субъективті бағалауларына негізделді және 
балалардың диалогтік сөйлеу деңгейін тікелей 
диагностикалауды қамтымады. Сондықтан бо-
лашақ зерттеулерде қазақ халық ертегілеріне не-
гізделген нақты әдістемелік бағдарламалардың 
балалардың диалогтік сөйлеу көрсеткіштеріне 
ықпалын эксперименттік және бақылау топта-
рын салыстыру арқылы зерттеу орынды.

Қорытынды

Жүргізілген зерттеу қазақ халық ертегілерін 
мектеп жасына дейінгі сөйлеу тілінде бұзылыс-
тары бар балалардың диалогтік сөйлеуін дамы-
туда қолдану бойынша логопедтер мен педагог-
тердің кәсіби тәжірибесін жинақтауға мүмкіндік 
берді. Сауалнама нәтижелері мамандардың ер-
тегімен жұмыс барысында мәнерлеп оқу және 
мазмұнын талқылау, сұрақ-жауап ұйымдасты-
ру, сюжеттік көрнекіліктерді пайдалану, рөлдік 
ойындар өткізу және кейіпкерлер атынан диалог 
құру сияқты әртүрлі педагогикалық тәсілдерді 
қолданатынын көрсетті.

Зерттеу барысында мамандардың кәсіби 
қызметінде кездесетін бірқатар қиындықтар 
анықталды. Респонденттердің 40,54%-ы қажетті 
материалдардың жеткіліксіздігін негізгі қиын-
дықтардың бірі ретінде көрсетсе, 24,32%-ы ба-
лалардың ертегі мазмұнын түсінуіндегі қиын-
дықтарды, 18,92%-ы уақыттың шектеулілігін, 
16,22%-ы ертегі мәтіндерінің ұзақтығы мен күр-
делілігін атап өтті. Сонымен қатар қазақ тілінде-

гі әдістемелік ресурстардың қолжетімділігі мен 
жеткіліктілігін мамандардың 51,35%-ы төмен 
деңгейде бағалады.

Мамандардың әдістемелік қажеттіліктерін 
талдау балалардың жас және сөйлеу ерекше-
ліктеріне бейімделген қысқартылған ертегі мә-
тіндеріне, иллюстрациялық және аудио-бейне 
материалдарға, ойын және рөлдік құралдарға, 
сондай-ақ әдістемелік нұсқаулықтарға қажетті-
лік бар екенін көрсетті. Бұл нәтижелер қазақ ха-
лық ертегілерін балалардың диалогтік сөйлеуін 
дамытуда жүйелі қолдануға бағытталған қазақ 
тіліндегі әдістемелік қамтамасыз етуді жетілді-
ру қажеттігін айқындайды.

Зерттеу нәтижелері негізінде логопедтер 
мен педагогтердің кәсіби құзыреттілігін же-
тілдірудің негізгі бағыттары ретінде ертегі мә-
тіндерін балалардың сөйлеу ерекшеліктеріне 
сәйкес іріктеу және бейімдеу, ертегі мазмұны 
бойынша мақсатты сұрақтар жүйесін құрасты-
ру, рөлдік диалог пен ойын әрекеттерін ұйым-
дастыру, көрнекі және мультимедиялық мате-
риалдарды тиімді пайдалану, сондай-ақ қазақ 
тіліндегі әдістемелік ресурстарды әзірлеу ұсы-
нылады.

Осылайша, зерттеу қазақ халық ертегілерін 
балалардың диалогтік сөйлеуін дамытуда қолда-
ну мәселесінде мамандардың кәсіби тәжірибесін 
жинақтап, олардың практикалық жұмысындағы 
басым әдіс-тәсілдерді, кездесетін қиындықта-
ры мен әдістемелік қажеттіліктерін айқындады. 
Алынған нәтижелер сөйлеу тілінде бұзылыстары 
бар мектеп жасына дейінгі балалармен жұмыс 
істейтін логопедтер мен педагогтерге арналған 
әдістемелік қолдауды жетілдірудің практикалық 
бағыттарын белгілеуге негіз болады.

Қаржыландыру
Зерттеу сыртқы қаржыландырусыз жүр- 

гізілді.

Алғыс білдіру
Авторлар зерттеуге қатысып, кәсіби тәжіри-

белерімен бөліскен Шымкент қаласындағы №32 
«Еркін» мемлекеттік арнаулы балабақшасының 
логопедтеріне, тәрбиешілеріне және арнайы пе-
дагогіне алғыс білдіреді.

Мүдделер қақтығысы
Авторлар осы зерттеуге және мақаланың жа-

риялануына байланысты мүдделер қақтығысы-
ның жоқ екенін мәлімдейді.

